
(XVIII Դ. ԵՐԿՐՈՐԴ ԿԵՍ) 

ՎԱՀՐԱՄ ՄԱՐՏԻՐՈՍ ՑԱՆ 

Խոսելով Քարթլ֊Կախեթոլմ հայերի արտադրական-տնտեսական գոր-

ծունեության մասին, առաջին հերթին պետք է նկատի առնել Տփղիսում և 

այլուր բնակվող հայ արհեստավորներին՝, որոնք կազմում կին Արևելյան 

Վրա и տան ի քաղաքների համքարությունների հիմնական տարրը2։ 

XVIII դ. երկրորդ կեսին Տփղիսը, Գորին, սելավը և Սիղնաղր մանր 

աս/րանքա յին արտադրության, արհեստագործության կենտրոնն եր էին, որոն-

ցից 4լՒաՎոՐԸւ անշուշտ, Տփղիսն էր։ Իշխան Մոոլրավևը 1770 թ. նշել է, 

որ այստեղ «գոյություն ունի այլևայլ արհեստավոր մարդկանց բավական 

մեծ քանակ»'։ Կապիտան Ցազիկուէը նույն թվականին կազմած զեկուցա-

գրում նշում է Տ փղի и ի արհեստավորների բազմաքանակությունը, ինչպես և 

այն ։գ արա դան, որ արհեստավորները ըստ իրենց արհեստների տեսակների 

առան ձին ֊առան ձին թաղերում (փողոցներում) էին տեղաբաշխված'» ЯГԱյս-

տեղ հենց շուկաներում, ինչպես ընդհանրապես Ասիայում, սովորաբար 

այլևայլ արհեստանոցներ կան, մի վ։ողոց զբաղեցնում են միայն մուճակա-

գործները, երկրորդը՝ գլխարկագործները, երրորդը՝ .դարբինները, մյուսը՝ փա-

կանագործները, ոսկերիչները, մետաքսագործները, կաթսայագործները, այս 

ԲոլոՐԸ ժողովրդի աչքի առաջ են աշխատում, օտարերկրացու համար սա այն-

քան հետաքրքրական տեսարան է, որ շուկայում զբոսնելը ամենից հաճելի 

զբոսանքն է Տփղիսում»5։ 

Հարկ է նշել, որ տփղիսեցի արհեստագործներն աշխատում էին ոչ միայն 

ներքին, այլև արտաքին շուկաների համար։ Իոանե արքայազնի «Կալմասո֊ 

բա» հանրագիտարանային երկի մեջ Տփղիսի շուկան նկարագրելիս թվարկված 

են երկու տասնյակից ավելի արհեստներ6« (ГՏփղիսի միայն մեկ իջևանատանն 

այդ ժամանակաշրջանում աշխատել են մոտ երեսուն տարբեր տեսակի ար-

հես տագործներ»1 ։ Տփղիսի հայ ազգաբնակչությունը զբաղվում էր հետևյալ 

1 e j g r a 6 S g e n n j b g O T - b g j n , aafogj^nb .86տցշՀո9օ)ոև' ЬгаЗЬ'дЛо g^njftaBjnja £оа Зга-
jafcmgim-Umabgft-gncii'gft'acno, ajatp. 6. Saftnb Uabg<mm6nli gBob, оЬфсч-

ftnnba spa ՅՅծցծոՅէյ ՚ցծօ յ ՚ ց ^ ծ ՚ ց ծ ո Ե o B b ^ n ^ ^ n b ЭгааЗйд, V—VI, աձ„ 1940, էչ 163.• 
2 Վրաց հետազոտող ն. Աբեսաձեն նշված ժամանս,կաշրչանի մասին իրավացիորեն գրում 

է. «Արևելյան Վր աստ անի քաղաքների համքարություններ ում արհեստավորների հիմնական 
զանգվածը գերազանցապես հայկական տարրով է ներկայացվածն, („Эа(}Бд" пЬфтЛппЬ, aft-
3gmt^raj,nnb, go>6raafta<gnnb cpa bg^mgEgbnU пЬфгаЛтЬ bgfjoa, № 1, 1975, էչ '6a), 

3 А. Ц а г а р е л и , Грамоты и другие исторические документы, относящиеся к 
Грузии, т. 1, С П б , 1898, стр. 27. 

* Նույն տեղում, էչ 108։ 

« о . б з ф г а б о Я д о е п о , ^ас"ЭаЬтйа, <пЬ., 1936, էչ 103—106, 

ЬаЗаЛоозасгаВо X V I I - X V I I I b.b. „36>гаЭд<ид\ 1918, Л» 1. օ>5.. էչ J J > 



արհեստներով. մուշտակագործություն, դերձակություն, ժամագործություն, 

մետաքսագործություն (մետաքսե առասաններ պատրաստելը), թամբագոր-

ծութէուն, կոշկակարություն, մաշիկագործոլթյուն, գլխարկա գործոլթ յուն, ներ-

կարարություն, ոսկերչություն, արծաթագործություն, զինագործություն, կա-

շե դո րծ ութ յուն, մոմագործություն (չամ լիություն), գործվածքի զար դա գործոլ-

թւուն, հացագործություն, լապտ երա դործութ յուն, դարբնություն, փականա-

գործություն, ջուլհակություն, մանածագործություն, հյուսնություն, ատաղձա-

գործ ութ րււն, աղյուսագործություն, որմն ադիրութ յուն, պարանագործություն, 

ակազործություն, կաթսայագործություն, թաղիքագործություն, անագագոր-

ծություն և այլնՏ։ 

XVIII դ. 80-ական թվականների Տփղիսին քաջատեղյակ գնդապետ 

Ս. Բուռնաշևը նշում Էր, որ տփղիսահայերը «...աշխույժ առևտուր են անում 

յեռնականների և պարսկահպատակ մերձակա հարևանների հետ արհեստա-

գործական ապրանքներով... քանզի կովկասյան գրեթե բոլոր ժողովուրդները 

և դրացի մյուս ժողովուրդներն իրենց նման կարիքները հոգալու համար օգ֊ 

տրվում են տփղիսաբնակ հայերի աշխատասիրությունիցյ>9« 

Առևտրի և արհեստագործության շնորհիվ ՔարթիԿախեթի հայ ազգա-

բնակչության վերնախավի ձեռքին կուտակվում Էին որոշակի դրամական մի-

ջոցներ, աճում Էր, այսպես կոչված, «պատվավոր» քաղաքացիների (մոքա-

լաքների) թիվը։ որոնք երկրի քաղաքական և տնտեսական կյանքում նշանա -

կալից դեր Էին խաղոսէ 

XVIII դ. 60-ական թվականների սկզբից Քարթլ-Կախեթի միացյալ թա-

գավորության գահին բազմած Հերակլ 11-ը քաջ գիտակցում Էր, որ երկրի քա-

ղաքական կայունությունը և պաշտպանունակությունը մեծապես պայմանա-

վորված են երկրի տնտեսական զարգացման մակարդակով։ Այդ իսկ պատճա-

ռով նա ամբողջ եռանդով հովանավորում ու խրախուսում Էր առևտրի և ար-

դյունագործության զարգացումը։ Ահա թե այդ առթիվ ինչ Է գրում Ա. Բուռ-

նաշևը. «...ոչ մի բանի սակայն [Հերակլ II-ը] այնպես չի ձգտում, ինչպես 

իր ժողովրդին եվրոպական ձևով վերափոխելունյ>"< Այս հանգամանքով պիտի 

բացատրել այն խիստ դժգոհությոլնը, որ Հերակլ II-ը արտահայտել Է 1773 թ-

նոյեմբերի 16-ին Սիմեոն Երևանցուն հղած իր նամակում՝ հայ մեծահարուստ 

վաճառական Բ՛արխան Աղամալյանի՝ ընտանիքով Աստրախան տեղափոխ-

վելու մտադրության առթիվ և այն աննպաստ բնութագիրը, որ տվել Է արքան 

նույն անձնավորությանը 1774 թ. օգոստոսի 2 4 ֊ ի ն Ն, Պանինին գրած նա֊ 

մ ակում'2» 

XVIII դ. երկրորդ կեսին հիմնվում են համեմատաբար խոշոր արտսւ-

դրական ձեռնարկություններ, որպիսիք, թեև արքունի սեփականություն Էին 

համարվում, սակայն հանձնվում Էին կապալով։ Որպես կապալառուներ հան-

• 3. ЬзЗзЛтздсгоО C9S aSngftjagjabnnb ш т Б т Э с д ^ о joBgocnafagba 9G 
X I X - X X 1>.ն„ ft. V, տ ծ „ 1962, էչ 127, 

& С. Д . Б у р н а ш е в, Картина Грузии, Тифлис, 1896, стр. 23. 
1 1 (р. & га J р ц т a d д, ^аЗяфасгюЪЭои эдБдЪоЬоЬ baj^cnboUaaognlj ftgijjmhSaBjogcno ЬаБоЬ ba-

•խծօՅՅտյրւ՚Յո, Э6зтт5о, օւձ., 1959, № 9, էչ ив, 
1 1 С. Д . Б у р н а ш е в , նշվ. աշխ., Ц Ю, 
12 Վ. Մ. Մա րտիրոսյան, Նյութեր հա յ ֊ վրաց ֊ռուսական Հարաբերությունների մա-

ոին (IVIII դ. երկրորդ կնս), ՀՍՍՀ Ш «Հրաբեր*, 1974, AS 12, էշ 97—99։ 



դես Էին գալիս հայ մեծահարուստները։ Այդպիսի ձեռնարկություններից էին 

թնդանոթի գործարանը, օճառի, ապակու, վառոդի գործարանները, արքունի 

փողերանոցը (զարափխսւնանտպարանը, մի շարք ներկատներ և այլն։ Այդ 

ժամանակաշրջանում Տփղիսում շրջագայած մի եվրոպացի ճանապարհորդ 

դրել է. (ГՏփղիսում կա զենք ձուլելու գործարան, որտեղ փոքր քանակով թըն֊ 

դանոթներ են նաև պատրա,ստում, մորտիրներ և արկեր... թնդանոթների հա-

մար այստեղ պատրաստվող վառոդը լավորակ է։ Հայերը այս քաղաքում հիմ-

նադրել են այն ամեն արդյունագործությունը, որով նրանց հայրենակիցները 

հռչակված են Պարսկաստանում։ Այստեղ նրանք առանձնապես ծաղկեցրին 

ներկած գործվածքեղենի արտադրությունըJ)13; թնդանոթների արտադրությու-

նը կատարելագործելու և թնդանոթների որակը բարձրացնելու նպատակով 

Հերակլ 11-ը 1794 թ. Ստեփան Մելիքյանին, որը մինչ այդ ապրել էր Ռուսաս-

տանում, տիրապետում էր ռուսերենին, ուղարկում է Պետերբոլրգ՝ ինժեներա-

կան կորպուսում հրետանային գործը սովորելու և երկրին պիտանի դաոնա/ու 

համարի ։ 

Տարբեր արհեստի հայ վարպետներ էին աշխատում թնդանոթի գործա-

րանում։ Այդ է վկայում 1795 թ, նոյեմբերի 18-ին Տփղիսի տանուտերին Հե-

րակլ 11-ի տված հրամանը'5| 

Կային նաև հայ հրետանավորներ, այսպես՝ Պավել Տիցիանովին հասցեա-

գրած իր դիմումի մեջ հայազգի Գավիթ նազարովը նշում է, որ ինքը Գիորգի 

}\11-ի օրոք, որպես հրետանու մայոր, տարին երեք հարյուր ռուբլի (արծա-

թով) ռոճիկ և օրապահիկ է ստացել'6< 

XVIII դ. Տփղիսում հայ արհեստավորները արտադրում էին նաև վառոդ 

և այն վաճառում։ Հերակլ 11-ը 1770 թ. արգելեց վառոդի և սելիտրայի պատ-

րաստումն ու վաճառքը։ Այդ իրավունքը նա շնորհեց միայն մի անձի՝ Ւա-

ղոենց Եսայուն17, որի «գործարանը1) լիովին բավարարում էր պետական կա-

րիքները, 1796 թ. Հեր ակլ II-ը Р՛ազոյաններին հողամաս է շնորհում, նրանց 

իրավունք վերապահելով այդտեղ խանութներ բացելու և վառոդ վաճառելու18, 

Եսայոլ վառոդի (Гգործարանը» գտնվում էր Հավլաբարի բերդի (Մետեխի) 

մոտ։ Այն գոյություն է ունեցել մինչև 1806 թ., որտեղ կիրառվել է վարձու 

աշխատանքը։ 

Արևելյան Վրաստանի արտադրական ձեռնարկությունների շարքում 

XVIII դ. երկրորդ կեսին կարևոր տեղ ունեին ներկատները, որոնց թիվը հաս-

նում էր ՏՕ — 60-թ^է ներկատները սովորաբար կապալով Էին հանձնվում, իսկ 

կապալառուները հիմնականում հայերն Էին։ Սրանք ներկարար վարպետներ 

կամ դրամատեր վաճառականներ Էին, որոնք առևտրից շահած իրենց կապի-

13 8. З с п ^ о д д ^ ф т з 0 Cga յ . Б a on a d g, "եշվ. աշխ., Էչ 49—50» 
1 4 a. j p o B o i B g o j j o , baafo£)osmgftoa> 3՝3g5g5(mm&a acjSrabagcjga) ba^aftmjgcjmSo 

XVIII b-b II BabggaftTIo, baj. bbft ЭдобпдЛдйаспа а^афдЭоа,—յ, jgjgcjodob babgejmdob bjejBa-
faftma оБЬфпфяфо, ЭтаЭйд, IV, отЬ., 1962. Էչ 2ва. 

is Վրացական ՍՍՀ ԳԱ Կեկելիձեի անվան ձեռագրերի ինստիտուտ, ֆ. 71, ձեռ. Л5 13230, 
տե՛ս նաև a. յշյօՅօՅ՚Յցոտուր, նշվ. աշխ,, էշ 265t 

1в 3. յյոոՅօՅ՚ՏցօՀ՞օ, ՛Նշվ. աշխ., էչ 270, 
1 7 a. < j j m n 3 o a 4 3 3 0 E J ° > '/• ա է Ւ • ՛ i l Տ 7 Տ ' 
18 Նույն տեղում, Էշ 272։ 

1 1 Տ, b g f o d g B o ' B g o c j o , bajofaa^gcjca1! nb(J)mftoob Ьз^гаЛдйп. ф . I , օ՛ձ. 1 ' 6 ' , 
Էչ 324 , 325, տե՛ս ՛նաև {p. JCOJPJC^adg, ՛նշվ. աշխ., Էչ 115—116• 



տալլ; ներդնում էին մասսայական, ինչպես և ֆեոդալական հասարակության 

վերնախավի գործածության համար արտադրանք թողարկող շահավետ այդ 

ձեռնարկություններում։ Այսպես, 1796 թ. մարտի 1-ին Գարեջան թագուհին 

Կսայի վարպետին կապալով հանձնել էր մի ներկատուն և այդ առթիվ պայ-

մանս, դիր կնքել նրա հետ2ռ։ Ահա այդ պայմանագիրը. «Մենք՝ Վրաստանի 

թագուհի Դարեջանս, այս ողորմածության գիրը շնորհեցինք քեզ՝ վարպետ 

Եսաիին և Մանգենանց Աղայի որդի Ստեփանին առ այն, որ ձեր հոժար կամքով 

քաղաքի (Թ՝բիլիսիի—Վ• Մ.) ներկատունը կապալով վերցրիք 240 թոլյքա֊ 

նով, այս տարվա մարտի 1 ֊ ի ց սկսած մինչև եկող տարվա մարտի սկիզբը: 

եվ երբ տասներկու ամիսը կլրանա, վերը նշված կապալի գումարը ամիս առ 

ամիս մեր սարքարին [գործակալին J պիտի մ ո լծեք, գումարի կեսը արծաթ 

գրամով, իսկ մյուս կեսը՝ սև դրամով։ Այս ժամկետից սկսած՝ 40 օրվա ըն-

թացքում, եթե որևէ մեկը ավելին վճարի, ուրեմն ներկատունը նրան կտանք, 

իսկ եթե ավելին վճարող չլինի, ապա այդ գնով ,ձեզ կմնա։ Գրվեց մարտի 

1-ին, քրոնիկոնի 4Տ4 թ. (1796 թ.)տ2ւէ Ըստ երևույթին, կապալառուների հետ 

բանակցել է Հովհաննես Գ։ո բղան յան ը՝ թագու՚ոլ տնտեսական գործերի վերա-

կացուն, որը 1796 թ. ապրիլի 4-ին ս՜ելավում գտնվող Գարեջան թագուհուն 

դրել Ւ (ГՍև դրամը այն պատճառով առանձին նշեցի, որ այժմ մեկ արծաթ 

աբասուն վեց ու կես շահի են տալիս, կարծում եմ, որ մեկ արծաթ աբասին 

երկուս կդաոնա։ Սա էլ երկու աբասին մեկ աբասու հաշվով կտա սարքարին 

շուկայի и ար թավ։ ով (շուկայի կուրսով— Վ. Մ.)։ Այ и այն նպատակով դրեցի 

պայմանագրով, որ լասի, թե կապալ է՝ սևով էլ ստացեք, սպիտակով էլ»22։ 

եթե ներկ ատան կապալառուն ներկարար չէր, ապա համապատասխան 

վարպետ էր վարձում։ Այդ է վկայում XVIII դ. մի ուշագրավ վավերագիր, 

որտեղ նշված է, որ Տփղիսի ներկասւների պետ Փիթոենց էլիզբարը վարձել է 

ներկարար Ավադին և նրան համապատասխան «ռոճիկ» վճարեի։ Ուրեմն, 

այստեղ գործ ունենք մանուֆակտուրային ձեռնարկության հետ, որտեղ կի-

րառվում էր վարձու աշխատանքը։ Ներկա տների գործունեության մեջ այդ 

ժամանակ ավելի ցայտունորեն էին նկատվում բոլրժուական հարաբերություն-

ների ձևավորման նշանները։ Այս կապակցությամբ Դ. Գոգոլաձեն իրավա-

ցիորեն գրում է. «Կապալառուի վարձած վարպետի, աշակերտների և բան-

վորների միջոցով գործարկվող արտադրական ձեռնարկության մեջ շահա-

գործման ձևը նոր է, և նման ձեռնարկությունն իր սոցիալական բնույթով 

էականորեն տարբերվում է ֆեոդալական համքարային ձեռնա րկութ յունն ե-

ՐԻՅ»2՜՛ 

Խոշոր ներկա տներ կային Տփղիսում, Գորիում, Բ՚ելավում, Սագարեջո-

յում, Անանուրում, Տխինվալում և այլուրներկա տների կապալառուների 

թվում էին դրամատեր վաճառականներ Մ. Ս ուր գուն յան ը, Ա. Մ իրի մանյանը, 

20 թ՛ագուհու հետ էր կնքված պայմանագիրը, քանի որ ներկատների մենաշնորհ սեփա-
կանատերը Քարթլիում թագուհին էր համարվում։ Ներկատները հսկելու համար թագուհին հա-
մապատասխան պաշտոնյա ուներ, որը կոչվում էր ներկատների պետ (մղերարթուխուցեսի)։ 

3 1 ց. ( ո տ ց օ օ Ս ց օ տ ա օ , b a ^ h m g g t j m U UodggcrgBo, ft. 3, сօձ., 1910, էչ 246—247։ 
21 ց. (ՈՅյյՏօ՚Յցօշոօ, ՛եշվ. Ժող., էչ 326։ 
, 3 5 . ձցքյԺցՏօ՚Յցօ^ո, Հ-շվ. աշխ., էչ 437։ 
M 50. b n j p j e j a d g , աշխ., էչ 116, 

3 5 ո. և ՝ց (ո յ ՝յյ a d g, ^ Л ш д с Г " taSacoootjnl) dgjjyg&o, օ>ծ., 1970, էչ 71В, 717, 



որոնք կապալով վերցրած ներկատներոլմ կիրառում էին վարձու աշիյա֊ 

տանք26 ։ 

XVIII դ. երկրորդ կեսին Քարթլ-Կախեթի համեմատաբար խոշոր արտա-

դրական ձեոնարկոլթյոՖներից էր արքունի փողերանոցը։ Արքունիքը այն 

սովորաբար հանձնում էր կապալով, XVIII դ. կեսերին այդ փողերանոցի կա-

պալառուն էր մեծահարուստ վաճառական (խոջա) Բեհբուդյանների գերդաս-

տանի ներկայացուցիչը, իսկ 1792 թ. այն 500 թուման կապալով վերցրել էին 

Մելիքենց Շաքարի որդի Գասպարը և իր գործընկերները, որոնք ունևոր մո-

քալաքներ էին27, 

ներկատները, վառոդի գործարանը և փողերանոցը կապալով վերցնող 

անձինք ճորտատեր ֆեոդալներ չէին, որ կարողանային իրենց ձեռնարկու-

թյուններում սեփական ճորտեր աշխատեցնել։ Ուրեմն, նման ձեռնարկու-

թյուններում կիրառվել է վարձու աշխատանքը։ Հետևաբար, այդ արտադրա-

կան հաստատությունները կարելի է դասել մանուֆակտուրային բնույթի ձեռ-

նարկությունների շարքը, թեև պիտի նկատել, որ արհեստավորական արտա-

դրության համեմատ մանուֆակտուրան ավելի նվազ նշանակություն ուներ24։ 

Մանուֆակտուրային բնույթի ձեռնարկություններ էին նաև Հովս եփ Ղորղան-

յանի ձեթի գործարանը, Պենտելենց Հովհաննի կավե ամանեղենի ձեռնարկու-

թյունը, արքունի տպարանը։ 

Ինչպես հայտնի է Քարթլիում տպարան հիմնադրվել է 1709 թ., սակայն 

թուրք֊սրսրսկական զավթիչների ներխուժումը, Տփղիսի զավթումը և կողոպ-

տումը XVIII դ. 20-ական թվականների սկզբներին խափանեցին մշակութա-

յին այդ կարևոր հաստատության գործունեությունը։ XVIII դ. երկրորդ կեսին 

այն վերականգնվում, ընդարձակվում և տեխնիկապես բարելավվում է։ Մեւք 

է հասել այն պայմանագիրը, որ 1781 թ. մայիսի 2 3 ֊ ի ն կնքվել է Հերակլ 11-ի 

ներկայացուցիչ Մահտեսի Մելիտոնի և Պողոս դպիր Արապյանի միջև, որին 

Կոստանդնոլպոլսից այդ նպատակով (ըստ երևույթին կաթողիկոս Ղուկաս 

Կարնեցոլ միջնորդությամբ) հրավիրել էին Տփղիս29» Պողոս դպիրը տարեկան 

3500 ղուռուշ աշխատավարձ ստանալու պայմանով պարտավորվել է Տփղի-

սում տպագրատուն «հաստատեալ զբոլոր տառս վրաց ի չելիկ փորագրեալ, 

ապա ի պղինձ ֆօրմայ արարեալ, և անտի յարճիճ թափեալ, զոր ինչ դիրք 

խնդրեսցիեն՝ զտառս շարեալ լաւագոյն մրով ի թեսզեաղ կալեալ գիրք տպե-

լոց եմ»30։ Սակայն նա ոչ միայն պետք է գիրք տպագրեր, այլև տպագրական 

գործի վարպետներ պատրաստեր (гև քանի աշակերտ որ յանձնեսցեն ինձ, 

զբովանդակ արհեստն տպագրութեան, աննախանձ և առանց ինչ թադուցա-

նելոյ ուսուցանել նոցա, մինչև առանձին զնոսին հմուտ տպագրիչ առնելոլ 

ջան դնելոց եմ, ..л31» Պողոս դպիրը հաջողությամբ գլուխ է բերել տպարանո 

վերաստեղծելու գործը։ 1783 թ. Ղուկաս Կարնեցին այս առթիվ իր շնորհա-

վորանքներն էր հղել Հերակչ 1 1 ֊ ի ն . «Իսկ և նարդենիս յաւելեր ի վերայ յ ո դ ֊ 

28 6. ձ3^օժց6օ'3ցօ^,0, նշվ. այի,., էչ 319—32՜՝, 
3 7 Usjsfto)3ac>rab oUftmftoolj 606433336», ft. V , отЬ., 1973, էչ SI г, 
28 Նույն տեղում, էշ 553։ 

29 Պայմանագրի տեքստը հրապարակել է Ա. Ագամյանը (,Բանբեր Մատենադարանի», 
К 3, 1956, էյ 115—120)։ 

30 Նույն տեղում, էշ 1181 
3' Նույն տեղում, էշ 118։ 



նազան մեծագործութեանցդ հաստատել ի յօրհնեցելում դ քաղաքօջ տպագրա-

տունI Չ,որ և բարեջան հետևմամբ և ծանր ծա խոլք ի կատարումն ածեր, առ ի 

յաճախումն հոգեշահ գրոց... և մեք իմացեալ յոյժ ուրախացաք։ Եվ մանա-

ւանդ ի նմա նորապես տպագրեցեալ զտետրակ մի ևս ը1/կալաք և թարգմա-

նն ռոլցաք, և տեսանելով զպարզութիւն և զբարեձևոլթիլն գրոցն, կարի հա-

լանեցաքւ Եւ ի ձեռն այսորիկ օրհնանոլէր թղթո՛յ շնորհալորեմ զնորահաս-

տատ և զվա յելչակերտ տ սլար անդ»32։ 

1783 թ. դեկտեմբերի 20-ին Կոստանդնոլպյւլսւի Նվիրակ Իսահակ վարդա-

պետին գրած Ղուկաս Կարնեցոլ նամակից տեղեկանում ենք, որ Հերակլ 11-ը 

վերականգնված տպարանում լույս տեսած անդրանիկ գրքի հետ միասին 

ոլալ վայելչակերտ տպագրութեան դազկեահ է առաքեալ մեզ ընծայ հաստա-

պինւո փայտից, հանդերձ ճարտար հիւսամբ»33։ Այս առթիվ Պողոս Արապյանը 

դալիս է էջմիածին՝ տպագրական հաստոցը տեղագրելու և աշխատեցնելու 

համար։ Այդ տպարանի համար թուղթ հայթայթելու նպատակով Հերակլ 11-լ։ 

Ջաղատենց Ստեփանին ուղարկում է էջմիածին, որպեսզի Ղուկաս Կարնեցին 

300 թումանի ստացական տա Կոստանդնոլպոլսում թուղթ գնելու համարс 

Կաթողիկոսը այդ գումարի համար համաձայնվում է երկու նվագով ստացական 

տալ, որպեսզի նույն Պողոս Արապյանի հոր կամ այլոց միջոցով լավորակ 

թուղթ դնեն և ուղարկեն Տփղիս34։ 

Տպարանը վերականգնելու, կատարելագործելու, ինչպես նաև Հերակլ 

11-ի կողմից էջմիածնի տպարանին տպագրական հաստոց նվիրելոլ իրողու-

թյան մեջ արտացոլվել է եղբայրական հայ և վրաց ժողովուրդների բարեկա-

մական համագործակցությունը մշակույթի զարգացումը խթանող բնագա-

վառում։ • 

Վրա и տանում բնակվող հայերը զբաղվում էին նաև վաշխառությամբ35« 

Հարկ է նշել, որ վաշխառությամբ պարապում են ոչ միայն առևտրա-արհես֊ 

տավորական դասի, այլև ազնվականների ներկայացուցիչները։ Բ՚եև վաշխա-

ռուական կապիտալի շահագործման օբյեկտը հիմնականում մանր արտադրող-

ներն էին՝ արհեստավորները և գյուղացիները, սակայն ֆեոդալական վերնա-

խավի առանձին ներկայացուցիչներ նույնպես ընկնում էին վաշխառուների 

ճիրանները։ (ГԱրդեն վրաց թագավորության ինքնուրույն գոյության ժամա-

նակաշրջանում ( X V I I I դ. երկրորդ կեսին— Վ. Մ.) հայերի մեջ կային կապի-

տալիստներ։ Մ դիվան Մ անոլչարըՅն Հերակլ 11-ի օրոք, Վանելի Գեուրքը, Ար-

տեմ Բոգդանովը Գեորգի X I I - ի օրոք վարկ էին տալիս թագավորական ըն-

32 Նույն տեղում, էշ 117—118։ 
ЪЗ W. Մաշտոցի անվան Մատենադարան, ձեռ. № 2803, թ. 179։ Նույն ձեռագրի 203ա 

երեսին զետեղված է Ղուկաս Կարնեցու շնորհակալագիրը հյուսն Աթաբեկի կին Լալինթարսին 
աղ այն, որ նրա ավագ որդի Բաղդասարը «եկեալ, յԱթոռս, ղՀերակլ արքայի վրա ընծայեալ 
տպագրութեան գազկեահն յարմարապես կառոյց ի տպարանի մերումյ>ւ 

34 Մատենադարան, ձեռ. № 2803, թ. 151 — 152։ 
35 ց . 0 ) З у З о В з о е ? ° - ՜ ՚ ՚ շ վ . ժող., է չ BS2, վավ, 539, 640, տե՛ս ՛Նաև J0. * ) ft 3 6 ց О -

Ъ ց о յո о, друдЭдбфдбп, ba^sftojggcjrob g<jroEm3o«)fo(՝ nbftrafooobscngob. cr>&., 1967, էչ 2 9 — 3 0 ։ 
36 Իշխան Մանուչար թ՛ումանյանը լինելով արքունի բարձրաստիճան պաշտոնյա, սերտ 

գործնական կապեր ուներ առևտրական կապիտալի ներկայացուցիչների հետ, մասնակցում էր 
այլևայլ առևտրական գործարքների։ ջ,. 3Jcn<Q3$gOQT>of 8зб"£)йз6э СЛ^ЗэБо'Эдп^ппЬ 3g£)fo6gCQ-

6з, jagjaUorb Ь з ^ Ь п з obftnfooob Ьз^пслЬд&о, aib., 1966, էչ 411։ 



տանիքի անդամներին և անվա նի ազնվականներին, գրավ վերցնելով քաղա-

քում և դյուզում նրանց ունեցած հողային սեփականությունը»"՝11 

Քաղաքաբնակ հայերից շատերը զբաղվում էին նաև այգեգործությամբ 

և բանջարագործությամբ։ Այսպես, Սեյիդաբադում (հին Թբիլիսիի շրջաննե-

րից մեկը- Վ. Մ.) պտղատու այգիներ ունեին Բեհբուդյանները38. «Տփղիսի 

գլխավոր գեղեցկությունը,— գրում է XIX դ. ռուս գրող Զ"ւբ"Վը>- կազմում 

են բազմաթիվ այգիները, որոնք լի են բոլոր տեսակի հիանալի պտուղներով.»зэ< 

Ի մի բերելով վերը շարադրվածը, կարող ենք եզրակացնել, որ XVIII գ. 

երկրորդ կեսին Արևելյան Վրաստանում բնակվող հայերը գործուն մասնակ-

ցություն ունեին երկրի տնտեսական կյանքի բոլոր ոլորտներին։ Գնալով տրն-

տեսապես ավելի էր հզորանում քաղաքաբնակ աոևտրա֊ արհեստավորական 

դասի վերնախավը։ Այդ շերտի հզորացմանն աջակից էր լինում վրաց կենտ-

րոնական իշխանությունը՝ իր օրենսդրական միջոցառումներով (քաղաքային 

կյանքի կարգավորումը, առևտրի և արդյունագործության համար նպաստա-

վոր պայմանների ստեղծումը, մեծահարուստ հայազգի առևտրականներին 

սոցիալական սանդուղքով վեր բարձրացնելը՝ նրանց ազնվականի և իշխանի 

տիտղոսի շնորհումը, պետական կառավարմանը նրանց մասնակից դարձ-

նելը), որոնք ուղղված էին այդ վերնախավի սոցիալական և տնտեսական ամ-

րապնդմանը։ Որպես այս ամենի արդյունք XVIII դ. վերջերին Վրաստանում 

արդեն կար բավականին ազդեցիկ հայ առևտրական բուրժուազիա, որն իր 

առաջին քայլերն էր անում նաև արտադրության ոլորտում։ 

УЧАСТИЕ АРМЯН В ЭКОНОМИЧЕСКОЙ жизни 
КАРТЛ-КАХЕТИ 

(вторая половина XVIII в.) 

В А Г Р А М М А Р Т И Р О С Я Н 

Р е з ю м е 

Во второй половине XVIII в. армяне, составляя значительное боль-
шинство населения городов Восточной Грузии, принимали деятельное 
участие во всех сферах экономической жизни страны. 

В этот период наблюдается возрастание экономического могуще-
ства верхушки городского населения, занимающегося торговлей и ре-
меслом. Одновременно эта прослойка, пользующаяся покровительством 
центральной власти, активно участвует в государственном управлении. 

Во второй половине XVIII в. в Восточной Грузии уже существовала 
армянская торговая буржуазия, которая делала свои первые шаги в 
промышленности. 

37 А. С. X а X а н о в, Положение армян в грузинском царстве. (Сборник статей 
«Братская помощь армянам, пострадавшим в Турции», М „ 1897, стр. 660). 

З՝1 ց. (ՈՅ ՚ յ ՏՈ ՚Յցոքուօ , %շվ. աշխ., էչ 384, 
3 9 3. i r a e j o g g j f t c r i g n Չ 4 &• 6 a o ) 3 d g . նշվ. աշխ., էչ 90, 


